MINUTI
KAMRA TAD-DEPUTATI

IL-ĦDAX-IL PARLAMENT

SEDUTA NRU 491
It-Tlieta, 19 ta’ Ġunju 2012 
Il-Kamra tad-Deputati ltaqgħet fis-Sala tal-Parlament, il-Palazz, il-Belt Valletta, fis-6.04 pm.  
L-iSpeaker, l-Onor Michael Frendo, ippreseda.

PREŻENTI

Il-Ministri u l-Membri kollha kienu preżenti minbarra l-Ministru għal Għawdex, il-Ministru għat-Turiżmu, l-Ambjent u l-Kultura, is-Segretarju Parlamentari l-Onor Mario Galea, l-Onor Anthony Agius Decelis, l-Onor Robert Arrigo, l-Onor Charlò Bonnici, l-Onor Owen Bonnici, l-Onor Leo Brincat, l-Onor Charles Buhagiar, l-Onor Stefan Buontempo, l-Onor Luciano Busuttil, l-Onor Chris Cardona, l-Onor Justyne Caruana, l-Onor Gino Cauchi, l-Onor Marie Louise Coleiro Preca, l-Onor Louis Deguara, l-Onor Anglu Farrugia, l-Onor Marlene Farrugia, l-Onor Michael Farrugia, l-Onor Beppe Fenech Adami, l-Onor Michael Gonzi, l-Onor Gavin Gulia, l-Onor Charles Mangion, l-Onor Peter Micallef, l-Onor Philip Mifsud, l-Onor Carmelo Mifsud Bonnici, l-Onor Jesmond Mugliett, l-Onor Silvio Parnis, l-Onor Jeffrey Pullicino Orlando, l-Onor Anton Refalo, l-Onor Joseph Sammut, l-Onor Stephen Spiteri, l-Onor Adrian Vassallo, l-Onor George Vella, l-Onor Anthony Zammit, l-Onor Ninu Zammit u l-Onor Francis Zammit Dimech..

TALBA 
L-Iskrivan tal-Kamra qal it-talba.
MINUTI
Il-Minuti tas-Seduta Nru 490 li saret fit-18 ta’ Ġunju 2012 kienu konfermati.
KUNSENS 
L-iSpeaker informa lill-Kamra li l-President ta’ Malta għoġbu jagħti l-kunsens tiegħu għal:

Att Nru VI tal-2012  -  Att tal-2012 dwar Proċedimenti Kollettivi.
MISTOQSIJIET

Mistoqsijiet ġew magħmula u mogħtija tweġiba.
Bi tweġiba għall-mistoqsija parlamentari numru 34517 il-Ministru għall-Infrastruttura, Trasport u Komunikazzjoni, f’isem il-Ministru għall-Kompetizzjoni Ġusta, Negozji Żgħar u l-Konsumatur, qiegħed fuq il-Mejda tal-Kamra:

P.L. 10195
Tagħrif dwar art espropjata bejn l-2002 u l-2012 għal ftuħ jew twessigħ ta’ toroq f’żona indikata għal żvilupp mill-Awtorità ta’ Malta dwar l-Ambjent u l-Ippjanar.

Bi tweġiba għall-mistoqsija parlamentari numru 35134 il-Ministru għall-Infrastruttura, Trasport u Komunikazzjoni qiegħed fuq il-Mejda tal-Kamra:

P.L. 10196
Kopja tal-mappa li turi l-medda tal-baħar fejn se ssir il-yacht marina f’Manoel Island.
Bi tweġiba għall-mistoqsija parlamentari numru 35438 il-Ministru tal-Edukazzjoni u x-Xogħol qiegħdet fuq il-Mejda tal-Kamra:

P.L. 10197
Tagħrif dwar persuni b’diżabilità li jaħdmu fid-dekasteru li għalih hi responsabbli l-Ministru tal-Edukazzjoni u x-Xogħol. 
Fis-6.30 pm l-aħħar mistoqsija kienet numru 35439 u l-mistoqsijiet l-oħra kollha li dehru fuq l-aġenda ngħataw tweġiba bil-miktub.

TQEGĦID TA’ KARTI

Il-Prim Ministru qiegħed fuq il-Mejda tal-Kamra:

P.L. 10198
Avviż Legali Nru. 209 tal-2012 – Regolamenti tal-2012 dwar l-Att dwar il-Kunsill Malti għall-Iżvilupp Ekonomiku u Soċjali (Kumitat Reġjonali Għawdex); u
P.L. 10199
Tagħrif dwar ħaddiema fis-Segretarjat tal-Uffiċċju tal-Prim Ministru li mhumiex civil servants, bi tweġiba għall-mistoqsija parlamentari numru 35574. 
Il-Ministru tal-Finanzi, l-Ekonomija u Investiment qiegħed fuq il-Mejda  tal-Kamra:-

P.L. 10200
Tabella li turi l-Platts average monthly CIF Med tal-petrol u d-diesel għall-perjodu bejn Jannar u Mejju 2012 li bih xtrat il-Korporazzjoni Enemalta, bi tweġiba għall-mistoqsija parlamentari numru 35601; 
P.L. 10201
Tagħrif dwar bejgħ ta’ meters tal-ilma antiki permezz ta’ tender bejn l-2010 u l-2012, bi tweġiba għall-mistoqsija parlamentari numru 35606; 
P.L. 10202
Tagħrif dwar ir-riżervi tad-deheb fil-Bank Ċentrali ta’ Malta fl-aħħar tas-snin 1990 u 2000 u f’Ġunju 2012, bi tweġiba għall-mistoqsija parlamentari numru 35719;
f’isem il-Ministru għall-Infrastruttura, Trasport u Komunikazzjoni qiegħed fuq il-Mejda tal-Kamra:

P.L. 10203
Korrezzjoni għat-tweġiba tal-mistoqsija parlamentari numru 35520 li ngħatat f’Seduta 490, tat-Tnejn, 18 ta’ Ġunju 2012, dwar tiswija ta’ bankini fi Triq ir-Repubblika, Rabat, Għawdex;
f’isem il-Ministru għar-Riżorsi u Affarijiet Rurali qiegħed fuq il-Mejda tal-Kamra:

P.L. 10204
Avviż Legali Nru. 210 tal-2012 – Regolamenti tal-2012 li jemendaw ir-Regolamenti dwar il-Promozzjoni ta’ Enerġija minn Sorsi li Jiġġeddu; u
f’isem il-Ministru għat-Turiżmu, l-Ambjent u l-Kultura qiegħed fuq il-Mejda tal-Kamra:

P.L. 10205
Avviż Legali Nru. 211 tal-2012 – Ordni li tistabbilixxi l-Awtorità ta’ Malta dwar ir-Riżorsi bħala l-awtorità kompetenti għar-Regolamenti tal-2005 dwar Skema Kummerċjali tal-Komunità Ewropea dwar l-Emissjonijiet ta’ Gassijiet Serra.
KUMITATI PERMANENTI

L-iSpeaker informa lill-Kamra li skont paragrafu (4) tal-artikolu 120B tal-Ordnijiet Permanenti tal-Kamra, fil-laqgħa tal-Kumitat Permanenti dwar il-Kontijiet Pubbliċi ta’ nhar it-Tlieta, 26 ta’ Ġunju 2012, l-Onor Charlò Bonnici kien se jissostitwixxi lill-Onor Austin Gatt u l-Onor Joe Mizzi u l-Onor Leo Brincat kienu se jissostitwixxu lill-Onor Evarist Bartolo u lill-Onor Helena Dalli, rispettivament.
STQARRIJIET MINISTERJALI

Il-Ministru tal-Finanzi, l-Ekonomija u Investiment għamel stqarrija ministerjali dwar il-qagħda finanzjarja fi Spanja.
KUMITATI PERMANENTI

Bil-permess tal-Kamra l-Onor Francis Agius, President tal-Kumitat Permanenti dwar il-Konsiderazzjoni ta’ Abbozzi ta’ Liġi, irrapporta lill-Kamra li l-Abbozz ta’ Liġi li jemenda l-Att dwar l-Ugwaljanza għall-Irġiel u n-Nisa – Abbozz Nru 107 – kien ġie approvati mill-istess Kumitat mingħajr emendi.

ORDNIJIET TAL-ĠURNATA

1.  ABBOZZ TA’ LIĠI LI JEMENDA L-KODIĊI KRIMINALI – ABBOZZ NRU 105

Il-Ministru tal-Ġustizzja, Konsultazzjoni Pubblika u l-Familja ppropona t-Tielet Qari ta’ dan l-Abbozz ta’  Liġi.

L-Onor Franco Debono ssekonda.

Il-mozzjoni għaddiet nem. con. u l-Abbozz ta’ Liġi msejjaħ “Att biex jemenda l-Kodiċi Kriminali” inqara t-Tielet Darba u għadda.

2. MOZZJONI DWAR IL-QASAM TAL-ĠUSTIZZJA – KONTINWAZZJONI

Il-Kamra rriżumiet mit-12 ta’ Ġunju d-diskussjoni fuq din il-mozzjoni.
Fid-9.00 pm id-diskussjoni kienet interrotta u baqgħet aġġornata.

AĠĠORNAMENT

Il-Ministru tal-Ġustizzja, Konsultazzjoni Pubblika u l-Familja ppropona l-aġġornament tal-Kamra għal nhar l-Erbgħa, 20 ta’ Ġunju 2012 fis-6.00 pm b’din l-aġenda:
Ordnijiet tal-Ġurnata

Abbozz ta’ Liġi li jemenda l-Att dwar l-Unjoni Ewropea - Tieni Qari (Kont);
Mozzjoni mressqa mill-Onor Franco Debono dwar il-qasam tal-ġustizzja – Kontinwazzjoni;

Abbozz ta’ Liġi li jemenda l-Att dwar il-Periti - Tieni Qari;  

Abbozz ta’ Liġi li jemenda diversi liġijiet li għandhom x’jaqsmu mal-klassifikazzjoni tal-films u l-palk  –  Tieni Qari; 

Abbozz  ta’ Liġi li jemenda l-Att dwar l-Impiegi u r-Relazzjonijiet Industrijali – Tieni Qari; 

Abbozz ta’ Liġi dwar il-Protezzjoni ta’ Min jiżvela Informazzjoni li tkun Protetta -  Tieni Qari;  

Abbozz ta’ Liġi li jemenda l-Kodiċi Ċivili (Emenda Nru. 2)
- Tieni Qari  (Kont);
Abbozz ta’ Liġi li jemenda l-Att dwar il-Bank Ċentrali ta’ Malta -Tieni Qari;

Abbozz ta’ Liġi li jemenda Diversi Liġijiet li jirrigwardaw Materji Kriminali - Tieni Qari; 

Abbozz ta’ Liġi li jemenda l-Att dwar il-Patrimonju Kulturali - Tieni Qari; 

Abbozz ta’ Liġi li jemenda l-Kodiċi Ċivili (Emenda Nru. 3) – Tieni Qari; 
Abbozz ta’ Liġi biex jemenda l-Att dwar il-Privatezza tad-Data - Tieni Qari; u 
Abbozz ta’ Liġi li jemenda l-Att dwar l-Ugwaljanza għall-Irġiel u n-Nisa  - Tielet Qari.
_______________

Abbozz ta’ Liġi li jemenda l-Kodiċi Ċivili - Kumitat Permanenti;

Abbozz ta’ Liġi dwar ir-Reġistru Ċentrali  - Kumitat Permanenti; 
Abbozz ta’ Liġi li jemenda l-Att dwar il-Kummissjoni Permanenti Kontra l-Korruzzjoni  - Kumitat Permanenti;
Abbozz ta’ Liġi dwar l-Iżvilupp Sostenibbli – Kumitat Permanenti; 

Abbozz ta’ Liġi li jemenda l-Att dwar l-Edukazzjoni – Kumitat Permanenti; u
Abbozz ta’ Liġi dwar Reati Kontra l-Ambjent  -  Kumitat Permanenti.
Fid-9.30 pm il-Kamra aġġornat mingħajr ma saret il-mistoqsija.

